[image: ][image: A picture containing sketch, black, design, black and white

Description automatically generated]Sitwayen Angaje: SS.7.CG.2.8
Enfliyanse ak Siveye Gouvènman an

SS.7.CG.2.8 Eksplikasyon pou Kritè Referans 3: Elèv yo pral idantifye metòd yo gwoup k ap defann enterè yo itilize pou siveye ak enfliyanse gouvènman.





Gwoup k ap defann enterè yo gen yon gwo kokennchenn enpak nan enfliyanse gouvènman an. Gwoup k ap defann enterè yo itilize dwa yo genyen nan Premye Amandman an pou rasanble an pè, libète lapawòl, ak voye petisyon bay gouvènman pou siveye ak enfliyanse gouvènman an. Gwoup sa yo fòme avèk yon objektif kolektif pou soutni yon koz presi epi yo travay an gran nonb pou yo fè gouvènman an prete atansyon a koz yo a. Yon komite aksyon politik (PAC) se yon kalite gwoup k ap defann enterè ki travay pou ranmase lajan pou yon kandida an patikilye ki soutni koz yo genyen yo lè yo bay kontribisyon nan kanpay yo a. Epitou, gwoup k ap defann enterè yo ka anboche lobiyis yo, ki rankontre avèk lejislatè yo pou eseye epi fè yo soutni yon pwojè lwa ki ta nan avantaj koz PAC la soutni yo.

Gwoup k ap defann enterè yo ka travay avèk manm Kongrè yo oswa lòt lejislatè ki eli yo pou fè adopte lwa yo; yo konn souvan rele sa lobi. Yon gwoup k ap defann enterè ka enfòme manm li yo tou pou yo konnen koz li vle manm gwoup la yo soutni. Pa egzanp, gwoup k ap defann enterè yo mande manm yo pou yo vote ak bay kandida gwoup k ap defann enterè a soutni yo lajan.

Gwoup k ap defann enterè yo ka depanse lajan nan yon kanpay enfòmasyon piblik ki koute chè ki ta ka enfliyanse fason moun vote ak si yo pral bay gwoup k ap defann enterè a kontribisyon lajan. Dabitid, otorite gouvènman yo prete plis atansyon a gwoup ki gen pousantaj vòt ki pi wo yo pase sila yo ki pa konn vote souvan. Epitou, gwoup k ap defann enterè yo ki depanse anpil lajan pa mwayen komite aksyon politik yo dabitid konn enfliyanse anpil kimoun pèp la rive eli.
Kongrè - asanble lejislatif nasyonal Etazini an, ki gen ladan Sena a, oswa chanm siperyè a, ak Chanm Depite a, oswa chanm enferyè a
Premye Amandman - yon amandman yo ajoute nan Konstitisyon Etazini an ki entèdi Kongrè a tabli yon relijyon, ak jennen libète pou pratike relijyon ochwa, laprès, lapawòl, rasanbleman pasifik, oswa pou voye petisyon bay gouvènman an
gwoup k ap defann enterè - yon gwoup moun ki gen enterè pou fè vanse yon koz an patikilye epi ki eseye enfliyanse lejislatè yo pou yo aji an favè yo, yo konn rele l tou yon gwoup k ap defann enterè espesyal
lobi - patisipasyon nan deseri aktivite pou yo ka enfliyanse fonksyonè gouvènman yo
lobiyis - yon moun ki patisipe nan deseri aktivite pou yo ka enfliyanse fonksyonè gouvènman yo
komite aksyon politik - yon òganizasyon politik endepandan k ap fè vanse yon koz yon gwoup k ap defann enterè genyen an patikilye, dabitid pa mwayen lajan yo ranmase ak kanpay yo mennen pou eli kandida yo ki soutni opinyon gwoup la

